
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 112, datë 27.09.2018
PËR KRIJIMIN E QENDRËS SOCIALE “STREHËZA TIRANË”
Në mbështetje të nenit 8, pika 2, nenin 9, pika 1/1.1, shkronja “b” nenin 24, pika 2 , nenit 55, pikat 2 dhe 6 të Ligjit nr. 139/2015 “Për vetëqeverisjen vendore”; nenit 113, të ligjit nr. 44/2015 “Kodi i procedurave administrative i Republikës së Shqipërisë”; ligjit nr. 9355, datë 10.03.2005 “Për ndihmën dhe Shërbimet Shoqërore” (i ndryshuar); ligjit nr. 7961, datë 12.07.1995 “Kodi i Punës së Republikës së Shqipërisë” (i ndryshuar); nenit 5, shkronja “a” dhe “b” të ligjit nr.10405, datë 24.3.2011 “Për kompetencat për caktimin e pagave të punës” (i ndryshuar), pikës 17 të vendimit nr.165, datë 02.03.2016 të Këshillit të Ministrave “Për klasifikimin e funksioneve dhe grupimin e njësive të qeverisjes vendore, për efekt page, dhe për caktimin e kufijve të pagave të punonjësve të organeve të qeverisjes vendore” (i ndryshuar); Vendimit nr. 658, datë 17.10.2005, të Këshillit të Ministrave “Për standardet e shërbimeve shoqërore”, vendimit të Këshillit të Ministrave nr. 659, datë 17.10.2005 “Për standardet e shërbimeve të përkujdesit shoqëror, për fëmijët në institucionet rezidenciale”, Vendimit nr. 821, datë 06.12.2006 të Këshillit të Ministrave  “Për standardet e shërbimeve të përkujdesit shoqëror, për moshuarit në qendrat rezidenciale”, vendimit nr. 822, datë 06.12.2006 të Këshillit të Ministrave për “Standardet e shërbimeve të përkujdesit shoqëror, për personat me aftësi të kufizuar në qendrat rezidenciale dhe ditore”, vendimit nr. 823, datë 06.12.2006 të Këshillit të Ministrave “Për standardet e shërbimeve të përkujdesit shoqëror, për moshuarit në qendrat ditore”, Udhëzimin nr. 5, datë 1.8.2012, “Për nivelin e kuotave të shpenzimeve për ushqime, në institucionet publike rezidenciale e komunitare të përkujdesit shoqëror”, të ndryshuar, me propozim të Kryetarit të Bashkisë, Këshilli Bashkiak,
V E N D O S I:
1. Të miratojë krijimin e Qendrës Sociale ”Strehëza Tiranë”, si institucion në varësi të Bashkisë së Tiranës.

2. Detyrat kryesore funksionale të këtij institucioni janё:
· Akomodim i përkohshëm (fjetje) për personat  në situatë rruge dhe në raste emergjence; 

· Sigurim i paketës së shërbimeve bazë: higjienë, mensë sociale, kujdes shëndetësor e psiko-social;

· Shërbime këshilluese, ndërmjetësuese lidhur me statusin civil, strehimin social, punësimin dhe aspekte ligjore;

· Parandalim i braktisjes, institucionalizimit dhe trafikimit të qenieve njerëzore;

· Integrimi i individëve me probleme sociale dhe të zhvillimit;

· Ofrimi i programeve të fuqizimit të individit dhe familjes;

· Sigurim i një mënyre jetese të shëndetshme e të pavarur për personat me aftësi të kufizuar;

3. Në zbatim të pikës 1 të këtij vendimi, të miratohet struktura organizative e Qendrës Sociale ”Strehëza Tiranë”, që përbëhet nga njё numёr tё përgjithshëm total prej 12 (dymbëdhjetë) punonjësish.

4.  Të miratojë nivelin e pagave për punonjësit e Qendrës Komunitare ”Strehëza Tiranë” është sipas lidhjes së pagave nr. 9,  bashkëlidhur këtij vendimi.
5. Niveli i kuotave financiare për shpenzimet ditore të ushqimeve për personat që përfitojnë shërbime në qendrat sociale ditore të përkujdesit shoqëror do të jetë 300 lekë (treqind lekë).

6. Efektet financiare të zbatimit të këtij vendimi do të përballohen nga buxheti i Bashkisë së Tiranës, përcaktuar për Qendrën ”Strehëza Tiranë”.

7. Organizimi i brendshëm, struktura dhe organika e Qendrës e Qendrës Sociale ”Strehëza Tiranë”, miratohen me urdhër të Kryetarit të Bashkisë, jo më vonë se 15 ditë nga hyrja në fuqi e këtij vendimi.
8. Ngarkohen për zbatimin e këtij vendimi Drejtoria e Përgjithshme e Burimeve Njerëzore, Drejtoria e Përgjithshme e Menaxhimit Financiar, Drejtoria e Përgjithshme e Shërbimit Social dhe Qendra Sociale “Strehëza Tiranë”. 
9. Ky vendim hyn në fuqi sipas përcaktimeve të nenit 55, pika 6 të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.
K R Y E T A R

